
Besøk gjerne det unike Unesco-nominerte Lyngheisenteret, oppretta
for å ta vare på kysten sitt kulturlandskap. Lyngheisenteret byr bl.a.
på historisk film, utstilling og tradisjonsmat. Stivandring med guide.
www.lyngheisenteret.no

Lindåsslusene – 100 år i 2008

Nord for Lygra ligger Lurefjorden. Herfra reiser du gjennom Lindås-
slusene til Pollene og vidare til Lindås Brygge-, gjestehamn og
hyggelig bevertningsted i sjøkanten.

Fonnesstraumen, Vardetangen, Kilstraumen

Nordhordland har fleire historiske straumar. Fjord 1 Ekspressbåten
har dagleg rute morgen og kveld tur/retur Bergen – i Den Indre
Farleia gjennom Alverstraumen og Fonnesstraumen, og vidare forbi
Vardetangen – det vestligste fastlandspunktet i Norge! Vardetangen
har flott turløype. Besøk idylliske Kjelstraumen Brygge i Kilstraumen
– vertshus sidan 1700 tallet, gjestehamn og overnatting.

Vestnorsk Utvandringssenter på Sletta

Meir enn 800.000 nordmenn har utvandra til Amerika. Vestnorsk
Utvandringssenter er eit æresminnesmerke over dei som reiste
og etterkomarane deira. www.utvandringssenter.no

Austrheim – ei perle for båtturistar

Skjærgården i Austrheim er sammensatt av ei mengd holmar, øyar,
trange sund og lune viker. Kjente friluftsområde som Øksnes, Sauøy
og Børilden gir hamn for kvelden, eller ta turen til idylliske Rongevær.
Karakteristisk for Austrheim er kulturlandskapet og lyngheiane.
Ta ein god tur på land før båten sett kursen over Fedjefjorden
og Fedje hamn!

Fedje – landsbyen i havet

Ekspedisjonar med kystkultur er det perfekte utgangspunktet på
Fedje! Ein forfriskande tur i sjøsprøyten på Nordsjøløypa og ein tur
over øya til Hellisøy Fyr, er to sjølvsagte opplevingar du må få med
deg på Fedje. I sjøfiskaren sitt paradis bit torsken villig her ute med
storhavet tett på. På ein havblikk dag er ekstremturen til Holmengrå
Fyr ein perfekt del av dagsetappen, før båten sett kursen innover
fjordane i Nordhordland. www.fedje.org

Fjordane…

Mot djupe dalar og ville fjell i Masfjorden, eller sørover i Fedjefjorden
mot den grøne øya Radøy, vidare inn Mangerfjorden og Radfjorden,
eller inn Herdlefjorden og eit slag golf på Meland Golfbane….
www.melandgolf.no

Ship o’hoi kjære båtgjest!

Nyt båtlivet i vakre og idylliske Nordhordland

www.visitnordhordland.no

HELLISØY FYR, FEDJE

SOLNEDGANG OVER LYNGHEIENE

SJØMERKE VED INNSEGLINGA TIL LINDÅSSLUSENE

FENSFJORDEN

LYNGHEISENTERET

Mange idyllar i Sveio

Langs heile kystlinja i Sveio finn ein idyllar med lune vikar, svaberg
og holmar. Holsvika ligg på Ålfjordsida av Tittelsnes. Eit flott område
med bryggje, fleire strender og natursti. I Leirvågen finn du ein
historisk Kolera-kyrkjegard dersom du går nokre meter rett øst frå
sjøen. Sveio har totalt 21 sjøankringsplasser i uthamner og innhamner.
Desse finn du på sjøkarta.

Åkrafjorden med Langfoss

Mellom Kvinnherad og Etne ligg Åkrafjorden – med bratte fjell og
den majestiske Langfoss. Bluesbygda Skånevik må berre opplevast.
Her kan du leige deg ein sykkel og tråkke deg til Etne. Totalt 26 km.
Postvegen mellom Skånevik og Etne gjev og ei unik naturoppleving.
Turen tek 3-4 timer og frå Etne går det lokalbuss tilbake til Skånevik.
I Etne kan du og vitje andre fjelltoppar, eller Etnemarknaden i
starten av august. Spør på turistkontoret.

Til fjells

Fjellberg og Halsnøy er idyllar for båtfolket – det same er Romsa-
øyane. Husnes gjestehamn er kåra til Norges beste båthamn. Her
kan du vera i fleire dagar – spela golf, tennis, strandvolleyball, fot-
ball eller sykle. Lenger inne i fjorden ligg perler som Uskedalen,
Rosendal og Sundal. Vitjar du desse stadene ta deg tid til å ta
føtene til fjells. Bondhusbreen – ein sidearm til Folgefonna – landets
tredje største isbre, ligg berre ein time frå gjestehamna i Sundal.
Fra gjestehamna i Rosendal kan du bli med på bygdevandring eller
få hesteskyss på gamle veger til Baroniet Rosendal. Eller du kan
tråkke deg langs fjorden eller til fjells. Ei fin sykkelrute går over
Matrefjellet til Skånevik. Turistkontoret på hamna i Rosendal har
gode kart.

Norges største kristorn

På Tysnes er Ånuglo friluftsområde godt tilrettelagt for båtfolket.
Øyane har eit interessant og verneverdig dyre- og planteliv med
mellom anna Norges største kristtorn. Godøysund-området med
trolske Solstråleøya og Bårdsundet med alle dei lune vikene er og
verdt eit besøk. Våge gjestehamn ligg sentralt til i handelssenteret
Våge på Tysnes. Her er galleri, butikkar, spisestad og andre
servicetilbod.

Byen i Sunnhordland

Leirvik er ikkje berre byen i Sunnhordland, det er og ein uvanlig
fin hamn og ein triveleg stad å koma til. Her får du ferske rundstykker
og lokalavis ombord – heilt gratis! Båthamna her ligg i gåavstand
til Sunnhordlandstunet, perfekt for ein piknik i land. Plasker regnet
ned kan du spasere nokre få meter til Stord kulturhus – dei har
innandørs svømmehall med vannsklier. På Stord finn du og galleri,
golfbane og putballpark. Gjestehamna i Sagvåg, vel kjent for
bryggefester for båtfolket, er og verdt eit besøk.

www.visitsunnhordland.no

LANGFOSS, ETNE

GODØYSUND, TYSNES

LEIRVÅGEN, SVEIO

BARONIET ROSENDAL, KVINNHERAD

LEIRVIK, STORD

Båtguide
Nordhordland og Sunnhordland

www.visitnordhordland.no     www.visitsunnhordland.no

Nordsjøløypa er turvegar på dei gamle ferdsleårene. I Hordaland er det 180 km med
løyper som er merka med skilt, vardar og informasjonstavler.  www.northseatrail.org

Friluftsområder er friområder lagt til rette for allmennheten. På mange av desse finn
du bryggjer, båtfeste og toalett. Sjå Friluftsrådet Vest www.friluftsradetvest.no
og Bergen og Omland Friluftsråd www.bof.no

Vestkystparken er Vestlandets “skjærgårdspark”. Friluftsråda står for drifta av Vest-
kystparken gjennom Skjærgårdstjenesten. Drifta går ut på å halde områda fri for avfall,
byggja og halde vedlike bryggjer oa i områda.

Nordhordland Reiselivslag
Postboks 108, 5903 Isdalsø
info@visitnordhordland.no
www.visitnordhordland.no 

Samarbeidsrådet for Sunnhordland
Postboks 444, 5403 Stord
firmapost@samarbeidsraadet-sunnhordland.no
www.visitsunnhordland.no

Ved NØD ring 120 eller
nødtelefon 112.
For assistanse, ring
næraste redningsskøyte.

T U R I S T K O N T O R

Redningsskøyta Stasjonert

"Utvær" Solund/Gulen

Mobiltlf.

916 79 694

"Kristian Gerhard Jebsen"
Kleppestø
ved Bergen

916 79 637

"RS 140" Hjellestad 414 18 989
"Halfdan Grieg Haugesund 916 79 636

Eskorteteneste Haugesund – Langevåg        Tlf. 02 016

Nyttig informasjon

Nordhordland
Nordhordland Reiselivslag
Knarvik Turistinformasjon
Kvernhushaugane 1,
Knarvik, 5903 Isdalstø
Tlf. 56 35 16 01 / 917 79 772
info@visitnordhordland.no

Fedje Turistkontor, 5947 Fedje
Tlf. 56 16 43 20

Bergen

Turistinformasjonen i Bergen
Vågsallmenningen 1, 5014 Bergen
Tlf.  55 55 20 00
info@visitbergen.com
www.visitbergen.com

Sunnhordland
Austevoll turistkontor, 5392 Storebø
Tlf. 55 08 18 10/ 55 08 10 00

Bømlo Turistkontor Rådhuset, 5430 Bremnes
Tlf. 53 42 30 27

Etne & Skånevik Turistkontor
Tlf. 53 77 14 40/ 53 77 07 00

Fitjar Turistkontor, 5419 Fitjar  Tlf. 53 49 77 22

Folgefonn Informasjonssenter, 5470 Rosendal
Tlf. 53 48 42 80

Stord turistkontor Kulturhuset, 5402 Stord
Tlf. 53 49 69 50

Sveio turistkontor, 5550 Sveio  Tlf. 53 74 80 00

Tysnes turistkontor, Mandelhuset i Våge, 5680 Tysnes
Tlf. 53 43 21 00

Utgjevar: Nordhordland Reiselivslag og Samarbeidsrådet for Sunnhordland IKS. Båtguiden er finansiert av Innovasjon Norge og gjennom næringsretta utviklingstiltak/kompensasjonsmidlar

for auka arbeidsgjevaravgift forvalta av Hordaland fylkeskommune. Me tek attarhald om endringar og evt. feil opplysningar i denne guiden. Foto: Atle Helland, Magne Langåker, Kjartan

Pettersen, Herman Brandt, Erik Kvalheim, Ove Gjerde, Anders Stavland, Gro Røhne Andersen, Erlend Spurkeland, Arne Årseth, Nordhordland Reiselivslag og Samarbeidsrådet for Sunnhordland.

Grafisk utforming og kart: Ellen Jepson. Trykk: Kai Hansen AS

Sunnhordland er eit eldorado for båtfolk. Me har lange tradisjonar
innan båtturisme. Difor finst det eit godt utbod av hamnar spreidd
over heile Sunnhordlandsbassenget. Med båt når du mangfaldet
av kulturtilbod og aktivitetar. Ta deg tid til å vitja attraksjonar
som Baroniet Rosendal, Folgefonna Nasjonalparksenter, Halsnøy
Kloster, Moster Amfi, Langfoss, Sunnhordlandstunet med meir.
Og ikkje gløym aktivitetane – her kan du spele golf, putball, sykle,
vandre, svømme, fiske…

Med havet og historien i ryggen

I Austevoll er Bakkasund og Bekkjarvik to av fleire gode hamner
for båtfolket. Bekkjarvik er ein tradisjonsrik og levande handelsgjest-
gjevarstad sidan 1600-talet. Her er sjøbruksmiljø med butikksenter,
nothengje, galleri og tradisjonsrike Bekkjarvik gjestgiveri. Austevoll
egnar seg godt for sykling – sykkelutleige finn du på Bekkjarvik og
Kolbeinshamn gjestehamn.

Finn deg di eiga øy i Fitjar

Kjem du til Fitjar er det mange små og store øyar der du kan finna
stader heilt for deg sjølv. Teløy, Smedholmen og Eldøy er eit saman-
hengande båtutfartsområde rett vest av tettstaden Fitjar. Her er
flotte pollar og trange sund, lagt til rette med bryggjer og båtfester
av friluftsrådet. Som ein service til båtfolket vert det kjørt ut gratis
lokalavis og ferske rundstykker gjennom sommarsesongen. I Fitjar
sentrum finn du handelstilbod og hotell.

Trange kanaler på Bømlo

Øya Bømlo er delt midt over av to kanalar, Røyksundkanalen og
Kulleseidkanalen. Strengt tatt deler Røyksund den litle øya Moster
frå hovedøya Bømlo. Heile kystlinja frå Røyksund og inn i Børøyfjorden
er eit unikt område for fisking, strandhogg, bading eller dykking.
Er du på Langevåg, leig sykkel og prøv Nordsjøsykkelløypa.
Handelsstaden Brandasund eller Espevær ytst mot havet må og
opplevast. Gløym ikkje Mosterhamn – og ta turen opp i amfiet.

Velkommen som båtturist
i Sunnhordland!

KULLESEIDKANALEN, BØMLO

ÅRBAKKA, TYSNES

UTSIKT FRÅ SANDVOLL, KVINNHERAD

BEKKJARVIK, AUSTEVOLL

SMEDHOLMEN, FITJAR

GAUSTADFJELLET, MELAND

Velkommen som båtturist
i Nordhordland!
Kystperla mellom Bergen og Sognefjorden
I Nordhordland opplever du eit historisk kyst-, fjord- og fjellandskap
med kystkulturen og kystopplevingane i sentrum.

Håøy møter deg

Er du på veg med båten frå Bergen nordover i skipsleia mot Nord-
hordland, er du i Den Indre Farleia. Rund og roleg møter Håøy deg
og byr på ly for båtfolket, mest uansett kva vind som blæs over
Flatøyosen.

Sykkeltur og fottur i Meland

Legg inntil med båten i Litlebergen for nokre timar, ta ein sykkeltur
i Meland eller ein fottur til historiske Håøytoppen – krigsminne og
tursti. I Meland er ikkje bakkane særskilt bratte. Sykkelturen sett
deg i nærkontakt med natur og kultur,- steinhus, steingardar, tun
og små stover, naust og sjøbuer, glimt av fortida og nåtida.

Den Indre Farleia fra Bergen til Nordhordland
Historien om Nordvegen – Den Indre Farleia

Som båtturist i Nordhordland opplever du ei ferd gjennom Norges
sjøfartshistorie! Her seilte nordmennenes første primitive farkoster,
stolte vikingeskip pløyde bølgene i sunda og hanseatiske kogger
kom på besøk, og ikkje minst, nord- og vestlendinganes jekter kom
i hopetall med kurs for Bergen for å bytte fiskevarer og jordbruks-
produkt mot korn, salt, øl og andre naudsynte varer. Gamle sjøboder,
naust og tallrike kaianlegg, så vel som eldre gjestgiveri som Bru-
knappen og Kilstraumen, vitner om svunne tiders næringsaktivitet
knytta til skipsfarten og dens behov.

Kongsgården Lygra og Lyngheisenteret

I dag duver båten gjennom idylliske Alverstraumen mot Feste for
å bunkre både diesel og mat. Du kan ankre opp på Lygra, den gamle
kongsgården, og gå ein tur blant villsauer i det vakre lilla
lyngheilandskapet.

VILLSAU PÅ YPSØY

ALVERSTRAUMEN

102Vågseidestranda Feriesenter


